ՀԻՄՆԱՎՈՐՈՒՄ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 7-Ի N  884-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
Ընթացիկ իրավիճակը և առկա խնդիրները
Օտարերկրյա պետություններից և վարկատու կազմակերպություններից Հայաստանի Հանրապետությանը տրամադրվող ֆինանսական միջոցներն ըստ էության հանդիսանում են պետական պարտք, անհրաժեշտ է արտաքին ֆինանսական աղբյուրների հաշվին իրականացվող ծրագրերի իրականցման նկատմամբ սահմանել մշտական հսկողութան և ՀՀ կառավարությանը պարբերաբար տեղեկացման հստակ մեխանիզմներ: Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկերի կամ դրամաշնորհների հաշվին իրականացվող ծրագրերի հաշվետվողականության կամ դրանց վերաբերյալ ՀՀ կառավարությանը տեղեկատվություն ներկայացնելու գործող ընթացակարգով նախատեսված է տեղեկատվության ներկայացման որոշակի պարբերականություն և սահմանված ձևաչափ: Հաշվի առնելով, որ առանձին դեպքերում անհրաժեշտ է լինում այլ ամսաթվի դրությամբ, ինչպես նաև այլ ձևաչափով և բովանդակությամբ տեղեկատվության ստացման, սահմանված պարբերականությամբ և ձևաչափով տեղեկատվության ներկայացումը շատ հաճախ հանգեցնում է աշխատանքային  և ժամանակային ռեսուրսների անհարկի օգտագործման: 
Առաջարկվող լուծումները
Ելնելով վերոգրյալից՝ նախագծով առաջարկվում է ՀՀ կառավարության որոշմամբ հաստատված օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին իրականացնող ծրագրերի վերաբերյալ տեղեկատվության և հաշվետվությունների ներկայացման կարգում կատարել որոշակի փոփոխություններ՝ նախատեսելով, որ պահանջվող տեղեկատվությունը ներկայացվելու է ՀՀ վարչապետի հանձնարարականի հիման վրա, որով կարող են սահմանվել դրա ներկայացման այլ ձևաչափեր ևս:
Նախատեսվում է նաև, որ ստացված տեղեկատվությունը ամփոփվելուց հետո ՀՀ կառավարության աշխատաակզմի կողմից այն կարող է ներկայացվել նաև ՀՀ փոխվարչապետ, ՀՀ միջոազգային տնտեսական ինտեգրման և բարեփոխումների նախարարին:

Գործող կարգով նախատեսված է, որ յուրաքանչյուր ամիս ՀՀ փոխվարչապետ, ՀՀ միջազգային տնտեսական ինտեգրման և բարեփոխումների նախարարի մոտ տեղի են ունենում քննարկումներ ծրագրերի ընթացքի վերաբերյալ: Նախագծով առաջարկվում է հանել  նշված քննարկումների անցկացման ամենամսյա պահաջը՝ դրանք իրականացնելով ըստ անհրաժեշտության:

Նախագծով նախատեսվում են նաև խմբագրական բնույթի փոփոխություններ:
Ակնկալվող արդյունք
Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկերի կամ դրամաշնորհների հաշվին իրականացվող ծրագրերի հաշվետվողականության կամ դրանց վերաբերյալ ՀՀ կառավարությանը տեղեկատվություն ներկայացման ընթացակարգերի հստակեցում:
ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 7-Ի N  884-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2014 թվականի օգոստոսի 7-ի N  884-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունմամբ այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 7-Ի N  884-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ կապակցությամբ պետական բյուջեում ծախսերի և եկամուտների էական ավելացման կամ նվազման մասին
«Հայաստանի Հանրապետության կառավարության 2014 թվականի օգոստոսի 7-ի N  884-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում։
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 7-Ի N  884-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒ​ԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՄԱՍԻՆ

	Հ/Հ
	Առաջարկության հեղինակը, գրության ամսաթիվը,գրության համարը
	Առաջարկության, դիտողության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ արդարադատության նախարարություն 07.08.2017թ.

N 
01/14/13803-17
	1. Նախագծի վերնագրում և 1-ին կետում «փոփոխություններ» բառից հետո անհրաժեշտ է  լրացնել «և լրացում» բառերը, քանի որ որոշման նախագծով նախատեսված են  ոչ միայն փոփոխություններ, այլ նաև լրացում:

      2. Նախագծի 1-ին կետի 4-րդ ենթակետից անհրաժեշտ է հանել «տարածքային կառավարման» բառերը:

      3. Նախագծի 1-ին կետի 5-րդ ենթակետում «կարող են տեղի ունենալ քննարկումներ:» բառերից հետո անհրաժեշտ է լրացնել «բառերով:» բառը՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի դրույթները:

      4.  Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է 
	Կատարվել են համապատասխան փոփոխություններ

	2.
	ՀՀ ֆինաննսերի նախարարություն 10.08.2017թ.

N 01/5-2/14571-17
	Առաջար​կու​թյուն​ներ և դի​​տո​​ղու​թյուններ չու​նի     
	Ընդունվել է ի գիտություն
	

	3.
	ՀՀ տնտեսական զարգացման և ներդրումների նախարարություն

14.08.2017թ.

N 04/08.1.3/8083-17
	ԱՌԱՋԱՐԿՈՒԹՅՈՒՆՆԵՐ ԵՎ ՆԿԱՏԱՌՈՒՄՆԵՐ

«Հայաստանի Հանրապետության կառավարության 2014 թվականի օգոստոսի 7-ի N 884-ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

1. Առաջարկվում է Նախագծի 1-ին կետի 4) ենթակետը վերանայել` հիմք ընդունելով նախորդող ենթակետով նախատեսվող կարգավորումը: Մասնավորապես, այն պարագայում, երբ նույն կետի 3) ենթակետի համաձայն` համապատախան տեղեկատվության ներկայացման ամսական պարբերականությունը վերանայվում է, հետևապես` հաջորդող կետում ժամկետների սահմանման համար նպատակահարմար է կիրառել համարժեք տրամաբանությունը:
2.
Առաջարկվում է Նախագծում նախատեսել նաև համապատասխան փոփոխություններ հետևյալ նկատառումներով`

-
Հաշվի առնելով, որ Որոշման կարգավորման դաշտը տարածվում է ոչ միայն գործող ծրագրերի իրականացման, այլ նաև ծրագրային նախաձեռնությունների քննարկման շուրջ ծավալվող հարաբերությունների վրա, առաջարկվում է նախատեսել դրույթ` Որոշման նախաբանում «արդյունավետ» բառից հետո ավելացնելով «պլանավորման և» բառերը:
-
Նախորդի տրամաբանությամբ` առաջարկվում է Նախագծում նախատեսել դրույթ` Որոշման 1-ին կետում «միջոցների հաշվին» արտահայտությունից հետո ավելացնելով «ծրագրային նախաձեռնությունների և» բառերը:
-
Հաշվի առնելով, որ 2014 թվականից ի վեր Որոշման գործողությունը տարածվել է վարկային և դրամաշնորհային բոլոր ծրագրերի և նախաձեռնությունների վրա` անկախ պահի դրությամբ դրանց փուլից, առաջարկվում է լրացուցիչ քննարկել Որոշման 3-րդ կետի 1) և 2) ենթակետերի նպատակահարմարությունը, և ըստ այդմ Նախագծում նախատեսել համապատասխան կարգավորում: 
-
Որոշմամբ կարգավորվող հարաբերություններն առնչվում են վարկային և դրամաշնորհային ծրագրերին` դրանց մասով նախաձեռնության դրսևորման և իրականացման փուլերում: Ծրագրային նախաձեռնության պարագայում գործող Կարգի 2-րդ կետի 1-7 ենթակետերով պահանջվող տեղեկատվությունը գործնականում սովորաբար ապահովվում է ոչ լիարժեք ծավալով ու պատշաճ խորությամբ նախաձեռնության վերաբերյալ համապարփակ ընկալում և դիրքորոշում ձևավորելու համար: Խնդիրը նաև նրանում է, որ պահանջվող տեղեկատվությունն է հենց հետագա քննարկումների և բանակցությունների առարկա հանդիսանում` ծրագրային շրջանակի (կամ ծրագրային փաստաթղթի), այդ թվում` անհրաժեշտության դեպքում իրագործելիության ուսումնասիրության նախապատրաստումից մինչև հաստատումն ընկած ողջ գործընթացի ժամանակ: Այս նկատառումներով առաջարկվում է Նախագծով նախատեսել դրույթներ, որով հստակ կտարանջատվեն ծրագրային նախաձեռնությունը դրսևորելու, վերջինիս նպատակահարմարության և/կամ առաջնահերթության նախնական որոշման, ծրագրային առաջարկի (փաստաթղթի) մշակման, ներկայացման և քննարկման, Ծրագրի իրականացման վերաբերյալ որոշում կայացնելու ընթացակարգերը: Մասնավորապես, առաջարկվում է`

· Կարգի կետ 2-ի ենթակետերը ներկայացնելով հետևյալ խմբագրությամբ`

«1) վարկային և (կամ) դրամաշնորհային ծրագրային նախաձեռնության նկարագրությունը` առնվազն ներառելով ծրագրի նպատակը, հիմնախնդրի նկարագրությունը և իրավիճակի համառոտ վերլուծությունը, նախատեսվող (առաջարկվող) աշխատանքների շրջանակը, երկրի ռազմավարական զարգացման և ոլորտային զարգացման ծրագրերի առաջնահերթություններին և համարժեք դրույթներին ներդաշնակությունը, ՀՀ կառավարության ծրագրով ամրագրված նպատակադրումներին (տնտեսական աճին կամ ոլորտի զարգացմանը, ներդրումներին, արտահանմանը և աշխատատեղերի ստեղծմանը) նպաստելու աստիճանը, հնարավորությունը և բնույթը, նախաձեռնության իրականացման ակնկալվող անմիջական և հարակից արդյունքները,

2) ֆինանսավորման նախնական գնահատված ծավալը, ֆինանսական ռեսուրսների դիտարկվող աղբյուրները` հնարավորության դեպքում նշելով պայմանները (ժամկետներ, տոկոսադրույք),

3) ծրագրային նախաձեռնության իրականացման այլընտրանքային եղանակները, պետական-մասնավոր գործընկերությամբ իրականացնելու հնարավորությունը,

4) ծրագրային նախաձեռնության հիմնական նպատակի, խնդրի և/կամ դրա առանձին բաղադրիչների ուղղությամբ իրականացվող այլ ծրագրերի վերաբերյալ տեղեկատվություն, 

5) շահառուների շրջանակը` հնարավորության և անհրաժեշտության դեպքում ազդեցության բնույթը, 

6) ծրագրային նախաձեռնությունն իրականացնելու հրատապությունը և չիրականացնելու դեպքում ռիսկերի նկարագրությունը,  

7) այլ տեղեկատվություն (նախաձեռնությունը ներկայացնողի հայեցողությամբ):
· Նախագծի կետ 1-ի ենթակետ 1-ը վերանայել` Կարգի 3-րդ կետում` «պետական մարմին`» բառերից հետո նախատեսելով «նախնական ուսումնասիրության և» բառերը:
-
Նախագծի կետ 1-ի ենթակետ 1-ը վերանայել` Կարգի 4-րդ կետում` «5 աշխատանքային օրվա» բառերի փոխարեն նախատեսելով «10 աշխատանքային օրվա» բառերը:
-
Կարգի 5-րդ կետում` «, ով հանձնարարականներ է տալիս ներկայացված ծրագրին» արտահայտության փոխարեն նախատեսելով «, ով հանձնարարականներ է տալիս ծրագրի մանրամասն (իրագործելության) ուսումնասիություն ներկայացնելու, ծրագրին» արտահայտությամբ:
3.
Նախագծով առաջարկվում է սահմանված տեղեկատվության ու հաշվետվողականության ըստ նպատակահարմարության ներկայացնելու կանոնակարգումը: Այս տեսակետից, կարծում ենք, վարկային և դրամաշնորհային ծրագրերի վերաբերյալ համակարգված, շարունակական, մշտապես հասանելի, տեղեկատվության արտածման  առումով ճկուն, դրա ներկայացման, ուսումնասիրության, և ծրագրերի ընթացիկ մոնիտորինգի ու հաշվետվողականության տեսակետից արդյունավետ կառավարվող էլեկտրոնային համակարգի (հարթակի) մշակումն ու գործարկումը կարևորագույն խնդիր է: Այս նպատակով առաջարկվում է Նախագծում նախատեսել դրույթ նշված համակարգի ներդրմանն ուղղված ճանապարհային քարտեզ մշակելու նպատակով միջգերատեսչական աշխատանքային խումբ ձևավորելու վերաբերյալ` ժամկետի սահմանմամբ: Նշված առաջարկության համատեքստում, կարծում  ենք, անհրաժեշտություն կլինի դիտարկել Որոշման 4-րդ կետի խմբագրման նպատակահարմարությունը:
	Ընդունվել է

Ընդունվել է

Չի ընդունվել

Չի ընդունվել

Ընդունվել է 
Ընդունվել է

Չի ընդունվել

Չի ընդունվել

Չի ընդունվել 
	Կատարվել է համապատասխան փոփոխություն

Կատարվել է համապատասխան փոփոխություն

Կարգի 1-ին կետում հստակեցվում է, որ կարգավորումները վերաբերվում են նաև նոր ծրագրերին /նախաձեռնություններին/

Նշված կետի փոփոխության անհրաժեշտությունը բացակայում է

Կատարվել են համապատասխան փոփոխություններ և լրացումներ

Կատարվել է համապատասխան փոփոխություն

Ժամկետի փոփոխությունը համարվել է ոչ նպատակահարմար

Ամփոփ կարծիքները ստանալուց հետո ՀՀ վարչապետը հանձնարարականներ է տալիս ծրագրին մասնակցելու գործընթացը շարունակելու, որոշակի պայմաններով շարունակելու կամ դադարեցնելու մասին, իսկ ծրագրի վերաբերյալ մանրամասն տեղեկատվությունը ներկայացվում և ուսումնասիրությունն իրականացվում է Կարգի 2-4-րդ կետերի դրույթներին համապատսխան:
Առաջարկվում է ծրագրերի մոնիթորինգի և հաշվետվողականության էլեկտրոնային համակարգի ներդրման հարցը քննարկել ներկայացված նախագծի շրջանակներից դուրս ՀՀ տնտեսական զարգացման և ներդրումների նախարարության կողմից սահմանված կարգով առաջարկություն ներկայացվելու դեպքում: 

	4.
	ՀՀ միջազգային տնտեսական ինտեգրման և բարեփոխումների նախարարություն

10.08.2017թ.

N 01/07/2496-17
	Ներկայացված նախագծի 4-րդ կետում «Հայաստանի Հանրապետության փոխվարչապետ, Հայաստանի Հանրապետության տարածքային կառավարման միջազգային տնտեսական ինտեգրման և բարեփոխումների նախարարին» բառերը փոխարինել «Հայաստանի Հանրապետության փոխվարչապետ, Հայաստանի Հանրապետության միջազգային տնտեսական ինտեգրման եւ բարեփոխումների նախարարին» բառերով:
	Ընդունվել է 
	Կատարվել են համապատասխան փոփոխություններ


